
Roteirríos 08: Ríos + Rede Natura

Na edición 2008 imos achegarnos a 
ríos que estean incluidos na Rede 
Natura, para coñercer os seus
valores e ameazas. Galiza o país dos 
mil ríos, agocha un patrimonio 
fluvial extenso e diverso que 
merece ser coñecido e posto en 
valor. Como mostra o LIC Río 
Tambre.



Ficha do roteiro:

Distancia aprox: 9.100 m
Tipo: lineal
Duración: unhas 3 horas
Dificultade: baixa
Altitude media: 261 m

troita cabaliño do demora patilongagarza real

A biodiversidade dos ríos é un patrimonio que 
debemos conservar. As dez mil liñas de auga
que cruzan Galiza constitúen un ecosistema 
que atinxe diferentes comunidades únicas.

O río Tambre, que da beber a cidade de 
Santiago de Compostela, é un dos máis
caudalosos do país xunto co río Ulla, e a súa
cunca, é tamén unha das maiores cunha
extensión de 1530 km2. Nace na serra do 
Bocelo, como o Caxide e Rodelo, que forman a 
lagoa de Sobrado e no seu percorrido recolle as 
augas de numerosos ríos; Batán, Cabalar, 
Maruzo, Sionlla ou o Dubra e Lengüelle. 
Conclúe a súa viaxe nun esteiro de gran 
fermosura. 

O LIC do Río Tambre, incluido na Rede Natura 
2000, comprende o esteiro, o curso e as fragas 
deste río. Ten unha superficie de 583 Ha e unha
altitude media de 260 m situado na rexión
bioclimática atlántica. 

Morfolóxicamente, na parte alta da cunca do 
Tambre predominan os gneis glandulares de 
biotita e batolito de granito biotítico entre os 
que se instala unha brecha de anfibolitas. Tras 
un dominio xistoso pásase á zona dos granitos 
de dúas micas e de granodioritas. 

Ao longo do curso do río Tambre sucédense
formacións vexetais de grande interese como 
as carballeiras galaico‐portuguesas (Quercus 
robur e Quercus pirenaica), os bosques de 
ribeira con ameneiros e freixos (Alnus glutinosa
e Fraxinus excelsior) así como diversos tipos de 
uceiras (oromediterráneas e secas europeas) 
ou toxais húmidos atlánticos con Erica ciliaris e 
Erica tetrálix. Outras árbores que poderemos
atopar son, loureiros, érbedos, salgueiros e 
abeleiras. 

Entre as especies animais máis comúns destes
bosques rupícolas atopamos o picapeixe, o 
lavanco real, o reiseñor de auga ou a garza 
común no caso das aves. É cada vez máis
frecuente, no referido a avifauna, o corvo 
mariño real en expansión nos ríos galegos. 
Aínda que non a vexamos, podemos intuir a 
presenza da londra polos seus rastros e 
pegadas. A herpetofauna ten unha abundante 
representación. No caso dos anfibios destaca a 
ra patilonga ou o tesouro galego de longa cola, 
a saramaganta. A cobra de auga e o lagarto das 
silvas son dous exemplos de reptís.

Outra fauna que habita esta zona é o gavián,  o 
azor, no caso das aves, ou o gato bravo e o lobo 
no caso dos mamíferos.

ouca xarro Carex sp.  


